
Visoki predstavnik se sastao
sa potpredsjednicima FBiH
Bez ikakvog prejudiciranja rezultata tekuće istrage koja se
provodi u vezi s predsjednikom Budimirom, visoki predstavnik
Valentin  Inzko  danas  je  pozdravio  spremnost  policijskih
dužnosnika, tužilaca i sudija da se bore protiv korupcije na
najvišim nivoima i da poduzmu mjere protiv visokih dužnosnika
i političara.

„Od  vitalnog  je  značaja  da  nadležnim  institucijama  damo
vrijeme i prostor koji su im potrebni da provedu zakon“, rekao
je visoki predstavnik. „Niko se ne smije miješati u istragu“.

Na sastanku sa potpredsjednicima Mirsadom Kebom i Svetozarom
Pudarićem, visoki predstavnik je saslušao njihove stavove o
tome  kako  FBiH  može  funkcionirati  za  vrijeme  dok  je
predsjednik Budimir u pritvoru. Trenutna situacija negativno
se odražava na funkcioniranje Ureda predsjednika, te su visoki
predstavnik i potpredsjednici razgovarali o ustavnim odredbama
koje se odnose na ovu situaciju.

U pogledu političke situacije u FBiH, visoki predstavnik je
rekao da se stranke mogu baviti rekonstrukcijom vlade, budući
da imaju jasno i legitimno pravo da to rade, ali pri tom
moraju poštivati relevantne ustavne i zakonske procedure.

